
Koadrilen eguneko bazkarirako
txartelak salgai daude jada

Aurtengo Santa Krutz
jaietako koadrilen
eguna maiatzaren 2an
izango da,
astelehenarekin.

Jai batzordeak egunari dagoz-
kion xehetasun guztiak lotu
ditu, eta dagoeneko bazkarian
parte hartzeko txartelak 6 eu-
roko prezioan salgai daude
Irunberri, Txindoki, Xaxi eta
Txitibar tabernetan. Txartela
eskuratzea ezinbestekoa da
koadrilen eguneko bazkarian

Rl

Txartelak 6 eurotan salgai daude Irunberri, Txindoki, Xaxi eta Txitibar tabernetan.

parte hartu ahal izateko. Pre-
zio horretan tokia eta edaria
sartzen dira. Janaria, aurreko
urteetan egin bezala, bakoi-
tzak berea eraman beharko du.
Koadrilen eguneko bazkaria
14:30ean hasiko da Bekopla-
zan. Euriarekin, Ondarreta
ikastetxeko jolastoki estalian.
Koadrilen egunaren ospaki-
zunak goizetik hasiko dira,
gazteen arteko jolasekin. Baz-
kariak batuko ditu festazale
guztiak, eta ondoren txosnatan
karaokea antolatuko dute.
[GEHIGARRI BEREZIA]

“Gabon Txirrita” barru-barrutik

Bartolo Orkaizagirrek
eta Joxemari
Berasategik ondotxo
ezagutzen dute Letek
sortutako antzezlana.

Xabier Letek 1982an sortu eta
zuzendu zuen “Gabon Txirrita”
antzezlana aurtengo irailean es-
kainiko dute berriro, zuzendari
eta lantalde berriarekin. Lehen
edizio hartan Matxo tabernako
Bartolo Orkaizagirre Txirritaren
paperean aritu zen. Aste hone-

tako Aiurrin, Orkaizagirrek ira-
ganeko esperientziaz dihardu:
“Xabierrek gogor hartzen gin-
tuen eta azken egunetan entse-
guak asko luzatu ziren”. Beraz,
Matxo taberna Buruntza an-
tzerki taldearen arima eta biho-
tza da.

Harekin batera, aspaldi har-
tako eta gaur egungo antzezla-
na barrutik bizi duen Joxemari
Berasategi ere Xabier Letez eta
antzerki emanaldiaz hitz egite-
ko prest agertu da.

[URNIETA, 2. ORRIALDEA]

Goenagari
omenaldia
Sorabillan

Adiskideek eta herrikideek
azken agurra eskainiko diote
Mikel Goenagari.

[ANDOAIN, 5. ORRIALDEA]

Muxugoxo
elkartea

Ainara de Miguel.

Apirilaren 23an ospatuko
den Liburuaren Nazioarteko
Eguna dela eta, arratsaldeko
19:00etan Saroben iragarri-
ta dagoen emanaldia Ifisto-
rrak eta Muxugoxo elkarte-
ak antolatu dute elkarlane-
an. Bertan, Mirian Uhalte
eta Maialen Diazek ipuin
erotikoak eskainiko dituzte
zuzeneko musikaren lagun-
tzarekin. Emanaldia aitza-
kiatzat hartuta, Urnietan
sortu berria den Muxugoxo
elkartea hobeto ezagutzera
hurbildu da Aiurri.

[URNIETA, 3. ORRIALDEA]




2 | URNIETATIK DATOR NOTIZIA...

2016ko apirilaren 22a, 478 zenbakia

“GABON TXIRRITA” ANTZEZLANAREN IRAGANA ETA ORAINA UZTARTUZ MATXONEAN

Matxo taberna, Buruntza
taldearen arima eta bihotza

Bartolo Orkaizagirre (Urnieta, 1960) eta Joxemari Berasategirekin
(Urnieta, 1964), “Gabon Txirrita” antzezlanaren iraganaz eta orai-
naz hitz egin du Aiurrik. Bartolok, Txirritaren papera egin zuen

TXIRRITA

atxo tabernara
sartzen denak,
berehala antze-
mango du taber-
na horrek hiru-
rogeita hamarreko hamarkadan
eta laurogeikoaren hasieran
Urnietan bizi-bizirik egon zen,
Lourdes Iriondo eta Xabier Letek
sortutako Buruntza antzerki tal-
dearen arima eta bihotza bizirik
mantentzen direla. Bartolok,
tabernariak, bertako pareten
dekorazioa, orduko kartel, pren-
tsa artikulu, eta abarrez osatu-
ta dauka. Mimoz zaindu, eta
harrotasunez erakusten ditu.

“Gabon Txirrita” obrako prota-
gonistanagusiaizanzinen1982.
urteko emanaldietan. Zer oroi-
tzapen duzu orduko hartaz?
Bartolo Orkaizagirre: Buruntza
taldearen azken lana izan zen.
Oso talde-giro polita genuen.
Xabierrek banatu zituen pape-
rak, Txirritarena niri emateko
garaian ez zuen inongo zalan-
tzarik izan, obra osoa buruz
ikasi beharra izan nuen. Xa-
bierrek gogor hartzen gintuen
eta azken egunetan entseguak
asko luzatzen ziren. Estreinal-
di moduan, Eliz ondo zineman
hiru emanaldi eskaini geni-
tuen. Sarrera guztiak salduta,
jendea kanpoan geratu zen.
Ondoren, emanaldi asko eskai-
ni genuen, batez ere, Bizkaian
eta Gipuzkoan, baina, baita
Araban eta Nafarroan ere.
Gehienetan, antzokietan, eta
hainbatetan, frontoietan ere
bai, hori bai, beti mikrorik ga-
be.

Joxe Mari, zu Buruntza taldean
aritutakoa al zara?

Joxe Mari Berasategi: Ez nin-
tzen taldekoa izatera iritsi, adi-
nean ni baino zaharxeagoak zi-
ren taldekideak. Baina, gogo-
ratzen naiz izeba Lourdesek

-

ey

Bartolo Orkaizagirre eta Joxemari Berasategi, Matxo tabernan.

“Xabierrek banatu zituen
paperak, Txirritarenaniri
emateko garaian ez zuen
inongo zalantzarik izan.
Xabierrek gogor hartzen
gintuen eta azken egune-
tan entseguak asko luza-
tzen ziren”

Bartolo Orkaizagirre

ematen zizkidala halako pa-
pertxo txiki batzuk. Eta ordu-
ko “Gabon Txirrita” lanean
ere egin nuen paper bat, hasie-
rako emanaldietan aritu eta
taldea utzi zuen aktore bat or-
dezkatuz.

Gabon Txirrita, izan zen Burun-
tzataldeak taularatu zuen azken
obra?

B.0.: Bai, hala izan zen. Gazte-
txo ginela hasitakoak ginen,
baina, urteetan aurrera joan
ahala, bakoitzari bere bizitza
egiteko adina iritsi zitzaigun.
Azkeneko emanaldia, oker ez
banago, Oiartzungo frontoian
eskaini genuen, Xabierren ama
bertan zela.

Antzezlanaren grabaketarik egin
al zen?
B.0.: Orduan martxan jarri be-

rria zen ETBKk, Bergarako ema-
naldia grabatu zuen. Saiatu
izan gara grabazio hura lor-
tzen, baina, inon ez dugu aur-
kitu. Badakigu, baita ere, Her-
naniko Aitor zineman norbai-
tek bere kamerarekin grabatu
zuela, baina, ez dugu horren
berririk ere.

Joxe Mari, zer suposatzen du
zuretzat obra honetan parte har-
tzeak horrenbeste herritarrekin
batera?

J.M.B.: Aurrekoa barrutik bizi-
tu ondoren, 34 urte geroago
berriro taularatzeko horren-
beste jende prest dagoela ikus-
tea gauza ederra da, gainera,
osabak idatzitako obra bat iza-
nik, arreba eta biontzat esa-
nahi berezia du.

Nolakoa da taldearen lan giroa?
J.M.B.: Oso itxura ona dauka.
Jendea, intentzioarekin ari da
lanean. Orain, testua ondo-on-
do barneratuta edukitzea ga-
rrantzitsua da, eta ikusitakoa-
gatik badirudi bakoitzak berea
emango diola egokitu zaion
paperari.

Testua ondo ikasteko gomen-
diorik bai?
J.M.B.: Bakoitzak aurkitu be-

“34 urte geroago berriro
taularatzeko horrenbeste
Jjende prest dagoela ikus-
tea gauza ederra da. Osa-
bak idatzitako obra iza-
nik, arreba eta biontzat
esanahi berezia du”
Joxemari Berasategi

har du berari ondo doakion
metodoa. Ez baitago denentza-
ko baliagarria den metodorik.
Egokitu izan zaizkit asko ikasi
beharreko boladak, adibidez,
telebistan egunetik egunera
ikasi beharreko testuak. Ho-
rrelakoetan, oinez, pasiatuz
ikasten nituen.

B.0.: Ni oso burugogorra izan
naiz beti, eta gogoratzen naiz
obra honetarako ikasi behar
izan nituen bertsoak Xabierrek
zinta batean grabatu zizkidala,
eta denbora osoan kaskoak jan-
tzita ibiltzen nintzen, behin eta
berriz haiek entzunez. Oraindik
ere bertso batzuk buruan dauz-
kat, eta uste dut betirako.

Joxe Mari, fiskala izango zara,
nolakoa da zure papera eta nola
aurkitzen duzu zure burua?
J.M.B.: Akusazio ugari eginez,
Txirrita desegiten saiatzen da
fiskala. Oso ondo ikusten dut
nire burua. Gozatzen ari naiz
hasieratik.

Honetaz gain, zer daukazu
eskuartean?

J.M.B.: Jubilatuen etxeko an-
tzerki taldearekin Donostian
taularatuko dugun lan bat
prestatzen ari naiz. Lehen
Hezkuntzako umeekin ere ja-
rraitzen dut antzerkitxoak
prestatzen. Eta orain grabatu-
ko den “Altzoko handia” peli-
kulan parte hartuko dut. “Lo-
reak” filmean parte hartu
nuen, eta hau ere lantalde ber-
dinak egingo du. Espero dut
“Loreak” bezalako ibilbidea
izatea honek ere.

“Loreak” filmaren arrakasta,
espero al zenuten?

1982. urtean taularatu zenean, Joxemarik, fiskalaren papera beteko
du datorren iraileko emanaldietan. Hiztordua non eta Buruntza an-
tzerki talde ohiaren arimak bizirik dirauen Matxo tabernan.

J.M.B.: “Loreak”ekin harrituta
nago, mundu zabalean ibili da,
Oscarretaraino ere iristear
izan da, eta gainera, euskaraz
egina, eta euskaraz erakutsia,
hizkuntza ezberdinetara soilik
azpitituluekin itzulita, hori
meritu handia da.

Nonsentitzen zaraondoen, zine-
man, telebhistan, antzerkian...?
J.M.B.: Goenkalen 12 urte egin
nituen, eta gerora ere, gehien-
bat telebistan ibili izan banaiz
ere, zinema erruz gustatzen
zait. Antzerkiari dagokionez,
duela urte batzuk Bilboko
Arriagan “Joneren ametsak”
antzezlanean protagonista pa-
pera eman zidaten. Eta orain,
oso ondo etorriko zait antzerki
lan hau egitea.

B.0.: Antzerkian, ez dago zine-
man edo telebistan bezala
mozterik, hor frogatzen da be-
netako aktorea zein den. Irudi-
tzen zait antzerkia askoz ere
osoagoa dela zinema baino.

Buruntzako taldekideen artean,
emanaldien atarian, urdurita-
sun handia nabaritzen al zen?
B.0.: Gu orduan eszenatokira
etxeko pasillora bezala sartzen
ginen, frakasoari batere beldu-
rrik izan gabe, ez ginen urduri
jartzen. Hala ere, ez pentsa,
hanka sartzeak egiten geni-
tuen.

Anekdotaren bat gogoratzen al
duzu?

B.0.: Uste dut Bermeoko pilo-
talekuan izan zela. Emanaldia-
ren erdian izugarrizko kazka-
bar jasa bota zuen, teilatua
uralitazkoa zenez ez zen ezer
entzuten, eta geratu beharra
izan genuen. Kazkabarra pasa-
takoan jarraitu genuen.

Ez al zaizu oraingoan parte har-
tzeko grinarik piztu?

B.0.: Tabernari lanak ezinezko
egiten dit parte hartzea. Orain-
goan, ikusiz asko disfrutatuko
dut, eta antzezlanaren aurreko
entseguren batera joateko as-
moa ere badut.



2016ko apirilaren 22a, 478 zenbakia

URNIETATIK DATOR NOTIZIA... | 3

KULTUR JARDUERAK LIBURUAREN NAZIOARTEKO EGUNAREN HARIRA

Muxugoxo aholkularitzara
bideratutako elkartea

[LEHEN ORRIALDETIK DATOR]

Noiz sortu zen Muxogoxo elkar-
tea eta zerk hultzatuta?

Ainara de Miguel: Muxugoxo el-
kartea duela 11 hilabete sortu
zen formalki, baina, amets
guztien moduan, urteak zera-
matzan nire buruan. Beharra
sumatzen nuen, eta gaur egun
inguru egokia dut, profesional
apartak, lanerako gogo asko-
koak eta behar berberak antze-
man dituzten pertsonak.

Nortzuk osatzen duzue elkartea?
A.M.: Neronek, eta beste hiruk
osatzen dugu legez, baina
praktikan, Gaby Zalazar gincko-
logoak, Tania Navarro psikolo-
goak, Maddi Irastortza erizain
eta irakasleak, Lierni Santxo
udaltzainak, hezitzaileok, eta
Ikasmin akademiako lagunak.

Zeindirazuen helburuak, etazein
daeskaintzen duzuen zerbitzua?
A.M.: Gure helburu nagusiak
bi dira, gure ingurua hobetzea
eta ikastea. Horretarako Web-
gune bat sortu genuen: muxu-
goxo.org. Bertan, kontsulta
egin daiteke sexualitatea, inti-
mitatea, higienea, edota harre-
man osasuntsuez... Kontsulta
horiek korreoan jasotzen ditut
eta dagokion profesionalari bi-
deratzen dizkiot. Azken honek
emandako erantzuna “Gure
Txokoa”n jartzen dut, denon
eskura. Kontsulta anonimoa
da, eta doakoa. Gainera, bideo
batzuk ere sortu ditugu, helbu-
ru didaktikoarekin, eta hauek
ere doan daude ikusgai. Muxu-

Ainara de Miguel eta Maddi Irastorza Muxugoxo elkarteko kideak.

Sexualitatea, intimitatea,
higienea, harreman osa-
suntsuak... muxugoxo.org
bunean kontsultadaitezke

goxo gunean eta Youtube kate-
an ere ikus daitezke. Doakoa
den harpidetza bila gabiltza.

Zein izan da orain arte eginda-
ko ibilbidea?

A.M.: Pauso oso xumeak ema-
nez hasi dugu ibilbidea. Esan
beharra dago, "Olatu Energia"
hautatu zutela gure proiektua
2015eko maiatzean eta bertan
jasotako dirua dela bideo ho-
riek egiteko baliabide guztia.
Euskadi Irratiak ere erakutsi
du interesa, asko lagundu di-

gu.

Urnietan zerbait antolatzeko
asmorik hai?

A.M.: Bai! Maiatzaren 27an,
Gazte festak direla eta, Saro-

ben Muxugoxo aurkezteko as-
moa dugu, orain arte egindako
lana erakusteko eta gure hel-
buruak azaltzeko. Hori egiten
dugun bitartean, liburuak eta
sexualitatearen inguruko mate-
riala mahai batean ipiniko di-
tugu. Xamoa bertsolariari es-
ker, bertso saio musikatua
egingo dugu. Sarrera 3 euro-
tan jarriko dugu.

Nola jarri gintezke Muxugoxo
elkartearekin harremanetan?
A.M.: Webgunetik bertatik,
emailez (info@muxugoxo.
org) edota telefonoz (645 991
362).

Bazkide herrientzat irekita al
dago?

A.M.: Ez dugu kuota bidezko
bazkide formatuan pentsatu,
bai ordea, laguntzaileengan.
Gure orria bisitatu, Youtuben
harpidetu... Horiek dira gaur
egun laguntzeko biderik one-
nak.

“Joxinixio gudaria”
liburuaren aurkezpena

Mikel Atxaga, liburuaren idazlea.

Mikel Atxaga urnietarra kaze-
tari eta euskaltzale ezaguna
izan zen. 2009an hil aurretik,
idatzita utzi zuen 36ko Ge-
rran hil zen Joxinixio Etxebe-
rtia Andoaingo gudariaren bi-
zipenak kontatzen dituen no-
bela. Urte batzuk geroago,
Auspoa argitaletxeak liburua
argitara eman du. Urtarrilean
egin zuten liburu horren aur-
kezpen ekitaldia Basteron,
Pello Esnal idazlearen eta Eli-
xabete Garmendia kazetaria-
ren parte hartzearekin.

Hiru hilabete geroago,
lfiistorrak Urnietako idazlea-
ren eleberria Urnietan bertan
aurkezteko ardura hartu du,
Liburuaren Nazioarteko Egu-
naren ekitaldien baitan. Da-
torren apirilaren 27an izango
da, asteazkenarekin, Lekaio
kultur etxeko areto nagusian.
Arratsaldeko 19:00etan hasi-
ko da aurkezpena eta Joxe-
mari Iriondo eta Pello Esnal
Auspoa argitaletxeko kideek
hartuko dute parte.

Andoaingo Merdilegi base-
rriko seme zen Joxinixio

Iriondo, liburuaren sustatzailea.

Liburuaren aurkezpen
ekitaldiaapirilaren27an
izango da Lekaion,
19:00etan hasita

Etxeberriaren ibilerak konta-
tzen dira eleberri horretan.
Iriondok liburuaren aurkez-
penean esan zuen bezala,
“euskara bikainean idatzitako
nobela laburra da. Historia-
ren mamiak zein kontaerak,
biak ere bizitasuna ematen
baitiote nobelari”.

Pello Esnalek bere aldetik,
Andoaingo aurkezpenean ai-
tortu zuen Atxagak bikain des-
kribatzen duela garai hartako
giroa, Andoaingoa zein Gipuz-
koa zein Bizkaiko fronteeta-
koa: “Liburuan historiak ha-
maika hilabete eskas irauten
du. Merdillegi baserrian has-
ten da eta baserritar, euskal-
dun eta bertsolari den Joxini-
xiok gerra giroan egiten dituen
urratsak kontatzen ditu”.

Liburua eskuragarri izango
da aurkezpen ekitaldian.

. "'

Liburuaren eguna Urnietan

apirilak 23, larunbata

11:00-14:00 Liburuak salgai San Juan plazan.
Datorren maiatzaren 20ko Pirritx, Porrotx eta Marimototsen
“Amalur” emanaldirako sarrerak bertan salgai ipiniko dira.
19:00 “Gurea da plazerra” ipuin erotikoak Saroben,

Antolatzailea: Iiistorra
Baheslea: Urnietako Udala

Inistorra eta Muxu goxo ekarteen eskutik.

3 euro. Salgai: Sarobe, lkasmin, Kantoi, Xauxar.

J-‘.a_.

AMALUR

Laguntzailea: Aiurri

Lankidetza hitzarmenak
gizarte mailako taldeekin

Urnietako Udalak herriko
parrokiako misio batzordea-
rekin lankidetza hitzarmena
sinatu du. Hala, Afrikan
egitasmo ezberdinak gara-
tzen jarraitu ahal izango du-

te. Hala nola Togo, Mali,
Congo edota Etiopia herrial-
deetan. Udalak ere Gazteak
eta Garapena eta Perurekin el-
karteekin ere hitzarmen ba-
na sinatu du Udalak.

DYAk doako tailerra
antolatu d bere egoitzan

DYAk Idiazabal kaleko 13.
zenbakian duen egoitzan
Bihotz Biriken Suspertzea-
ren (BBS) teknika irakatsiko
du. Ekitaldia herritar orori
irekia da, eta apirilaren 29an
izango da arratsaldeko
16:00etatik 18:00e¢tara.

Izen-ematea, 943 46 46 22
telefono zenbakian. Tailerra
doakoa izango da, eta ez da
aldez aurretiko formakun-
tzarik behar.

Argazkian, Aiala eskubaloi
taldeko emakumeak teknika-
ren erakustaldia egiten.

2016ko apirilaren 22a, 478 zenbakia

Hiru bilera deitu dituzte Denda Berri, Xoxoka eta Lekaion

Hamaika inbertsio aukeren
jendaurreko aurkezpenak

Denda Berri elkartean egin zuten lehen aurkezpen ekitaldia, astelehen arratsaldean. Hiru egin dituzte denera, aste honetan.

Inbertsio estrategikoak gauzatze-
ko aukeran dauden 11 proiek-
tuak aurkeztu dituzte aste hone-
tan. Denda Berrin egindako le-
hen bileran, bertaratutakoek bi-
deoen bitartez inbertsioen ingu-

INFORMAZIO KARPA
Apirilak 22, ostirala
Etxeberri plaza: 10:30-14:30.
Guria ondoan: 17:00-20:00.
Apirilak 25, astelehena
Lizardi: 10:30-14:30.
Etxeberri plaza: 17:00-20:00.
Apirilak 26, asteartea

San Juan plaza: 10:30-14:30
Lekaio: 17:00-20:00.

BOZKATZEKO EPEA

Nola bozkatu behar da?

11 proiektu horien artean lehentasu-
nak ezarri behar dira. Lehenetsi nahi
den proiektuari 1 zenbakia jarriko
zaio, bigarrenari 2 zenbakia, eta horre-
la hurrenez hurren. Ondoren, jasota-
ko orri guztietan agertzen diren pro-
posamenek jaso dituzten puntuak
batuko dira.

Noiz arte hozka daiteke?
Maitzaren 9ra bitarte.

ruko irudi eta datuak jaso zituz-
ten. Horren ostean, bertaratu zi-
renek zalantzak agertzeko tartea
izan zuten; gehienak, parte har-
tzearen ingurukoak izan ziren.
“Ez da derrigorrezkoa zerrendan

inbertsio guztiak jartzea, baina
guk eskertuko dugu”, azaldu
zuen Mikel Pagola alkateak. Os-
tiraletik hasita, maiatzaren 9a ar-
te, 16 urtetik gorakoek bozka
emateko aukera izango dute.

DATOZEN ASTEETAKO EGUTEGIA

UDALA ZERBITZUAK URNIETA

INBERTSIO ESTRATEGIKOAK

200, URTEURRENA

parte hartuz

INTERESENO HELBIDEAK

Nortzuk bozka dezakete?
Urnietan erroldatutako 16 urtetik gora-
ko herritarrek.

Non eskuratu bozkatzeko orriak?
Eta non utzi, beteta?

Informazio liburuxketan, udaletxean,
Lekaion eta kiroldegian.

Behin orria beteta, uzteko hainbat buzoi
eta kutxa ipini dira herrian zehar.
Ondorengo puntuetan topa daitezke:

Buzoiak: San Juan plaza, Gaztelo,
Herriko Etxea (Santa Leokadia), Aran-
tzubi, Etxeberri plaza, ldiazabal kale-
ko autobus geltokia, Idiazabal kaleko
2 farmaziak, Guria, Xoxoka.

Kutxak: Udaletxea, Lekaio, Kirolde-
gia, zaharren etxea, Anbulategia, Epa-
pe ikastola, Azkorte, Presentacion de
Maria ikastetxea, Salesiar ikastetxea.
Online: Udalak webgunean leku bere-
zitua sortu du: www.urnieta.eus.

Apmluk 24, |gandea et
Sarobe AEG. 17: 3_Oetan

HAREN ALDEKO MEZA 11:30EAN HASIKO DA, ETA ONDOREN OMENALDI EKITALDIA

Mikel Goenagari omenaldia
igande honetan, Sorabillan

Mikel Goenaga Telletxea apaiza gaixotasun baten ondorioz hil zen
pasa den martxoaren 16an, baina haren gertuko eta lagunek gogoan

izan nahi dute.

uis Escudero Ruiz de

Larrinaga andoaindarra

omenaldi ekitaldiaren

antolaketan parte har-

tzen ari den kideetako
bat da. Igandeko omenaldia, tal-
de modura nahiz bakarka Mikel
gogoan hartzeko uneaizango dela
adierazi du.

Nola sortu zen omenaldi ekital-
dia egiteko ideia?

Luis Escudero. Bat-batean sortu
zela esango nuke. Oso azkarra
izan zen prozesua, bereziki hi-
leta elizkizuna eta gero. Adis-
kideak eta ezagunak elkarren
artean hitz egiten hasi, oroitza-
penak biziberritzen jarri eta
omenaldiari begira ideiak sor-
tzen hasi ziren. “Ondo legoke
zerbait egitea” adierazpenak
entzuten hasi ginen, beste ba-
tek haren aldeko plaka jartze-
ko proposamena bota zuen...
Azkenerako egokiena bilera
deitzea zela ondorioztatu ge-
nuen. Denen artean forma
eman diogu omenaldi ekital-
diari. Santa Krutz jaiak gaine-
an direla eta, datarekin estu
samar ibili gara, baina azkene-
rako ekitaldia osatzea lortu
dugu. Antolaketa prozesua
ahalik eta irekiena eta parte
hartzaileena izan da, bileretara
hurbildu zaizkigunak bakarka
edota taldeak ordezkatuz aritu
dira.

Beharrezkoa ikusten zenuten
omenaldia egitea...

L.E. Biltzen ari garenak berezi-
ki berari esker ona adierazteko
premia genuen. Bere galeraren
mina hortxe dugu, baina ez ge-
nuke andoaindarren aurrean
bere eredua ahazterik nahi.
Andoaingo herriak Mikel oroi-
tzeko aukera izatea beharrez-
ko ikusten dugu.

Beragandik oso gertu egon zine-
tenoi entzunda, arrasto sakona
utzi du zuengan...

L.E. Hamabi urtez aritu zen
gure herrian, askorengan era-
gin handia izanik. Beste ba-
tzuk, gerora ere, Mikelekin ha-

Sorabillan omenaldi ekitaldia egingo diote igande honetan, goizeko
11:30ean hasita. Haren aldeko meza egingo dute Sorabillako elizan,

eta, ondoren, omenaldi ekitaldi irekia antolatu dute.

ST

Azken asteetan omenaldi ekitaldia antolatzen ari den batzordea, Urigain kultur etxearen kanpoaldean.

“Herritar talde bat egin
zuen lan guztiagatik eta
herriariegindakoekarpe-
nagatik esker ona emate-
ko biltzen ari gara”
Luis Escudero

rremanetan jarraitu genuen.
Gazte ginen bera ezagutu ge-
nuenean, eta heldutasun aroa-

ren hasieran harrapatu gin-
tuen. Pertsona modura heldu-
tasun hori lortzen lagundu zi-
gun: batzuei fedearen bitartez,
beste batzuei kultur mailan eta
beste batzuei gizartearen alo-
rrean.

Mikel deserosoa zen, zeure
buruari etengabe galderak egi-
tera eramaten zintuen horieta-
koa. Konpromisoa itsatsi zuen
gutako askorengan.

Hortik aurrera hainbat la-
gun ekimen ezberdinetan mu-
gitzen hasi ginen, berarekin
eta bera gabe.

Gure belaunaldiarengan era-
gin zuen, baina baita beste
alor askotan ere. Geldirik ego-
ten ez zen pertsona horietakoa
zelako.

Udalgintzan ere ekimen han-
dia erakutsi zuen, batzordee-
tan parte hartzen baitzuen.

Sorabillan lagun taldea. Eserita, ezker eskuin, Luis Escudero, Juan Antonio Alduntzin, Jon Mikel Mujika, Rita Diaz, Maite Oiar-
tzun, Joxema Setien eta Mikel Goenaga apaiza. Lurrean eserita, Junkar Guerrero eta Txinto Sanchez.

“Mikeldeserosoa zen, zeu-
reburuarietengabegalde-
rak egitera eramaten zin-
tuen horietakoa. Konpro-
misoa itsatsi zuen gutako
askorengan”

Luis Escudero

Hogeita host lagun bildu zarete
omenaldi ekitaldia antolatzeko.
Kopuru polita da hori...

L.E. Askotxo gara, bai. Egin
zuen lan guztiagatik eta herria-
ri egindako ekarpenagatik es-
ker ona emateko biltzen ari ga-
ra. Asko gara eta ikuspegi ez-
berdinak ditugu. Denbora gai-
nera etorri zaigu, hori da pena,
baina borondatea eta gogoa
sobera ditugu. Igandekoa par-
te hartzeko ekitaldia izango
da, talde modura antolatu du-
gun omenaldia da. Baina nor-
berak Mikel oroitzen zuen be-
zala gogoan hartzeko eguna
ere izango da.

 OMENALDIA

MIKEL GOENAGA

APAIZAREN OMENEZ.

Egitaraua:

11:15 Plaka irekiera erretore
etxean.

11:30 Meza.

12:30 Omenaldi ekitaldia fron-
toian.

Errefuxiatuak gogoan

Urnietan egoitza duen Altradi enpresa Europara datozen errefuxia-
tuei helarazteko oinetako eta katiusken bilketa egiten aritu zen, au-
rreko astean. Azken ekitaldia igandean egin zuten Donostiako Zulo-

aga plazan, Donostia Kulturak antolatuta. Gipuzkoako elkartasuna-
ri esker, milaka oinetako iritsiko dira errefuxiatuak pilatuta dau-
den guneetara.

arrayoz anaiek -Altradi-
ko langileak- esperien-
tziaren berri eman dio-
te Aiurri astekariari:
‘Katiuska erronkarekin
Donostiatik mezu garrantzitsua
bidali dugu. Laguntza emateaz
gain, errefuxiatuei gure elkarta-
sun-adierazpena eman diegu.
Gogoratu behar dugu errefuxia-
tuak gerratik ihes egiten ari dire-
la, bere lur maitea utzita. Ihes egi-
tea ez da euren gogoko aukera.
Beldurrak mugitzen ditu”.
Katiuska erronka ekimenak
arrakasta handia izan du, de-
nera 15.000 pare bildu direla-
ko. Horien artean aurki daitez-
ke Buruntzaldean bildutakoak.
Urnietako enpresak parte har-

W

Aurreko igandean Donostiako Zuloaga plazan ekitaldi sinbolikoa egin zuten.

Altradi enpresa eta bertako langileek parte hartze zuzena izan dute.

tze zuzena izan du, “Altraditik
1.500 bidali ditugu Urnietako,
Andoaingo edota Hernaniko
herritarrek emandakoak. Jende

asko pasa baita Altraditik bere
oinetakoak uztera”.

Zuloaga plazako ekitaldia-
ren hasieran, plazaren erdian

18 katiuska pare ipini zituzten.
Espainiar estatura iritsitako
errefuxiatuen kopurua adierazi
nahi izan zuten hasiera horre-

kin. Atzean pilatuta milaka ka-
tiuska gehiago zeuden. Bada,
Donostiara hurbildutako hau-
rrek katiuska eta oinetako ho-

riek plazan txukun txukun jar-
tzen aritu ziren, errefuxiatuei
hona etortzeko gonbidapen
modukoa irudikatuz.

bertaera iskartsuak raganean, danborradan
emakumeak parte hartzeko eskatuz

HOGEITA HAMAR BAT URTE ATZERA EGINEZ, DANBORRADATAN EMAKUMEEN PARTE HARTZEA SUSTATZEKO ESKAERA LISKAR
ITURRI BILAKATU ZEN. SANTAKRUTZETAN HERRITARREN ARTEAN EZTABAIDA ETA HASERREALDI SUTSUAK PIZTU ZIREN.

iak berdintasunean gozatzeko
aukera eztabaidagai izan da
aspalditik Euskal Herrian, eta
zer esanik ez Andoainen. Ba- ‘
tez ere danborradetan islatu -~ M
izan da emakumeek ere parte hartu

ahal izatearen aldarria Andoainen. i : ' ﬁq
80ko hamarkadan Santa Krutzetan eki- ! Y

: . +4391
men ugari burutu zen kalean aldarrika- an Ve

pen horren alde, eta egunotan zenbait
emakumek ordukoak gogorarazi nahi
izan dituzte.

Franco hil ostean egundoko bizitasu-
na hartu zuen egoera sozio-politikoak;
inoiz baino indartsuago kaleratu ziren
gizarte arazoak, historikoki konpondu
gabeak, eta testuinguru horretan gene-
ro berdintasunaren premia ezin ozena-
go entzun zen. 1980an dibortzioaren
legea onartu zen Madrilgo kongresuan,
abortoarena ere bidean zen, eta bien bi-
tartean, etengabea zen eremu guztietan
emakumeek gizonezkoen pare bizi ahal
izateko eskubidearen aldeko oihua.

Gizarte esparru askoren artean, herri
jaiak bilakatu ziren aldarrikapenaren  Emakumeak lurrean eserita Santa Krutz ermitaren parean eta danborrada baten ibilbidean, 80ko hamarkadaren hasieran.
eszenatoki. Izan ere, jaiak hartu izan di-
ra historikoki komunitate bateko kide-  identitatea, eta aldi berean, ondo pasa-  kontuan edukita, eta Andoaingo errali-  eta liskartsuen, nonahi eta balditza ber-
ak sozializatzeko espazio gisa. Jaietan  tzeko gizakiak berez daukan gogoa.  tatera etorrita, esan daiteke danborra-  beretan festaz gozatzeko eskubidearen
egiten da ikusgarrien herri baten kultur ~ Jaiek hartzen dituen konotazio bereziak  daren tradizioan adierazi zela argien  aldarrikapena.

aldama tapla Ondo pasa

aholkularitza Santakrutzetan!

DIETETIKA ZENTRUA - KONTSULTA NATURISTA

Ondarreta, 9 @ 943 590 199
ﬁ% Txitibar, 4 & 943 245 023
ANDOAIN
Gora Santakrutzak!

Txitibar plaza, 3-behea e Tel.: 943 594 476 / 943 300 167 ¢ 20140 ANDOAIN
15:00-19:00

BELARDENDA
Asteartetik ostegunera: . 09:00-19:00

{Ostiraletan: 09:00-17:00 zoriontsuak! |
Larunbatetan 08:00-13:00

i 4 A
ILEAPAINDEGI ESTETIKA lmnznw\ Gora

Tato6 q Santakrutzak
Piercing v Kale Nagusia, 55.

j.aser Belabi kalea, 10-behea 20140 ANDOAIN

Depilazioa 20140 Andoain - Tel.: 943 570 796 Tel: 943 592 954

Emakumeen parte hartzea aldarrikatu zuten orduko hainbat emakume Santa Krutz elizaren ondoan bildu zen garai hartako protesta ekitaldiak gogoan hartzeko.

Orain bi urteko jaien hasierako pre-
goia 1964an danbor-jotzaile gisa kalera
irten ziren emakumeek bota zuten.
Nahiz eta urte bakarrean gertatutako
salbuespena izan, frankismoan zehar
gertakizun historikotzat hartu zen hura.
Gertakizun hark, baina, herritar askoren
memorian iraganeko gertaerak piztea
eragin zuen; hain zuzen ere, emakumea
eta danborradatako parte hartzearen
baitan ondorengo hamarkadatan izan
zen soka luzea.

Joan den astelehenean, Andoaingo
emakume talde bat Santa Krutz elizaren
parean bildu zen, 80ko hamarkadan ze-
har gertatu ziren ekimen eta liskarrak
gogoratzeko. Gertaera nahiko gatazka-
tsuak izan ziren eta gizarte mailako garai
bat islatu arren, Andoaingo herriaren
hurbileko memoria historikoan behar
bezala idatzita ez dela geratu uste dute.
Horrenbestez, memoria lauso hori fres-
katzeko, eta historia txiki eta gertukoek
ematen dizkiguten irakaspenetatik ikas
litekeela adierazteko ere, elkartzearen
premia ikusi zuten.

PROTESTAK DANBORRADEN AURREAN

80ko hamarkadan bi elkartek antolatzen
zuten danborrada: Pefia Santakrutz cta
Zumeatarra; bietan gizonak izaten ziren

Andoaingo emakume talde bat
Santa Krutz elizaren parean
bildu zen aurreko astean,
80ko hamarkadan zehar
gertatu ziren ekimen eta
liskarrak gogoratzeko

danbor-jotzaileak. Zenbait emakumek
eskaera egina zuten eurek ere parte har-
tu nahi zutela esanez. Jasotako erantzu-
na ezezkoa izaten zen. Hori ikusita, ezi-
negon hori emakume talde batek kalera
eramateko erabakia hartu zuen.

1984an, Santa Krutz ermitaren pare-
an, Zumeatarra danborradaren ibilbi-
dea oztopatzeko lurrean eseri eta pro-
testa egitea erabaki zuten. Gau hartan
hartutako argazkian ikus daitekeen mo-
duan, hauexek izan ziren kaleratu zi-
tuzten hainbat lelo: “Tanborrada mixta
baten alde”, “Zoraturik ala? Danborra
jotzen ez uztea ere!”, “Danborrerak
bai, kantinerak ez”. Eserialdi hartan,
bat egin zuten herriko danborradan
danbor jotzaile izateko ilusioa sentitzen
zuten zein horrelakorik sentitzen ez zu-
ten emakumeek. Eskubide berdintasu-
na aldarrikatu nahi zuten.

Gau hartako protesta ekitaldiak lis-
kar eta zalaparta ugari ekarri zuen;
unerik larrienak agian, danborradak
bertatik pasa nahi izan zuenean gertatu
zen. Emakumeek lurretik altxa nahi ez,
eta ika-mika ugari gertatu zen. Elizaren
eta zubiaren inguruan danbor-jotzaile-
ak zein emakumeak babesteko bildu zi-
ren herritarren artean sesiorik ez zen
falta izan. Iskanbila ez zen gau hartara
mugatu, eta hurrengo egun eta asteetan
emakumeen parte hartzearena Ando-
aingo herritar askorentzat eztabaidagai
nagusi bilakatu zen.

Joan den astelehenean garai hura go-
goratzeko bildu ziren emakumeek ziur-
ta dezaketenez, gertakizun hark ezagu-
nen arteko agurra ukatzeak ez ezik, ha-
serre latzak ere eragin zituen. “Festa
izorratu nahi izatea” leporatu zieten
zenbait herritarrek orduan, nahi izan
zuten gauza bakarra festak modu aske-
an eta bazterketarik gabe gozatzeko es-
kaera plazaratzea izan zenean.

1985¢can Zumeatarra elkartean gai
honi buruzko batzarrean danborrada
mistoaren alde egitea erabaki zuten.
Aukera izan zuten lehen aldian lauzpa-
bost emakumek parte hartu zuten.

Hurrengo urteetan protesta Pena San-
takrutz elkartera bideratu zen. Emaku-

woouy - sioeer

Gizarte mailako gertaera haiek
Andoaingo herriaren
hurbileko memoria historikoan
behar hezala idatzita ez direla
geratu uste dute orduko hainbat
protagonistek

mezkoek ezezkoa jasotzen jarraitu zuten,
eta ezinegona modu ezberdinetara kale-
ratu zen; azpimarragarriena, elizaren pa-
rean emakume talde batek kate bat aldez
alde jarri zuenekoa. Danborradako kide
batek katea kolpe batez hautsi, eta bide-
an aurrera egin zuten. 2009an Pena San-
takrutz elkartea misto bilakatu zen, ber-
tako bazkideek hala erabakita.

Askoz lehenago, 1990ean Amnistia-
ren Aldeko Batzordeek jaietan ere dan-
borrada ateratzeari ekin zioten. Hasie-
ra-hasieratik mistoa izan dena.

Azkenik, Agustin Leitza elkarteak
1997an ekin zion danborrada antola-
tzeari. 2013ko San Juan jaietan mixtoa-
ren aldeko pausoa eman zuen.

AUZOETAKO DANBORRADAK

Karrikan 1980an hasi ziren danborra-
darekin. Mistoa izan zen, hasiera-hasie-
ratik. Kaletxikiko jaietan 1986an hasi
zen danborrada, eta 2009tik mistoa da.
Etxeberrietakoa 1997an hasi zen, ha-
sieratik mistoa.

ALDARRIKATZEN JARRAITU BEHARRA
Andoaingo gizartearen mentalitatea ebo-
luzionatzen joan den heinean, danborra-
da baztertzaileen auzia amaitutzat eman
liteke. Badago oraindik zer egina gizarte
esparru askotan urrutira gabe, elkarte
gastronomikoetan bazkide izateko esku-
bide erreala gauzatzearena. Alde horre-
tatik, emakume talde honek uste du ez
duela gaurkotasunik galdu Andoaingo
danborraden historian emakumeek era-
kutsi izan duten grinak. Aitzitik, inoiz
baino premiazkoagoa ikusten du eskubi-
deak aldarrikatzen jarraitzea, nahiz eta
horrek gizartean gatazka zehatzak era-
gin, 80ko hamarkadan Santakrutzen in-
guruan gertatu ziren moduan.

2016ko apirila

Santakrutzak Andoamen, egitaraua

Apirilak 30, larunbata. 10:30. Patin lehiaketaren higarren edizioa

lazko edizioaren errepikapena, Zumea plaza inguruetan.

Perkusio doinuak kalez kale, txosnatatik abiatuta.

Apirilak 30, larunbata. 23:00. Zozongo taldearen kalejira

Apirilak 29, ostirala

16:00 Zumea plazan haur pregoia.

16:30 Txokolatada Zumea plazan.

17:00 Judo eta karate erakustaldia Zu-
mea plazan. Euriarekin, Ondarre-
ta ikastetxean.

18:00 Izan Izar abesbatza Santa Krutz
elizan.

18:30 Zumea plazan puzgarriak. Euria-
rekin, Ondarreta ikastetxean.

19:00 Kalean zehar buruhandi eta erral-
doiak Zumea plazatik.

19:00 Kalean zehar Gora Kaletxiki txa-
ranga, Basterotik.

19:00 Zumeatarra elkartearen danbo-
rrada, Zumeatarratik.

19:30 Pregoia.

20:00 Bekoplazan txosnen irekiera.

20:00 Bekoplazan aizkora desafioa:
Txatarras-Arizmendi.

23:30 Bekoplazan: Los Zopilotes Txi-
rriaus, Laket.

Apirilak 30, larunbata

09:30 Haurrentzako arrantza lehiaketa
Espigoian. Federatu txartela ez
duenak bertan ateratzeko aukera
izango du.

10:30 II. Patin lehiaketa.

12:00 Basteron hasita, kantu kalejira.

12:00 Txalaparta tailerra haur eta hel-
duentzat Zumea plazan, ondoren
“Txalakleta & Biziparta on road”
Zumea plazatik hasita.

12:30 Urki dantza taldearen kalejira eta
ondoren emanaldia Zumea pla-
zan,

14:00 Auzo bazkaria Kale Nagusian.

Bazkaltzeko, bakoitzak berea.
Ondoren, La Jodedera.

17:30 Erreka jaitsiera.

18:00 Haurrentzako tailerrak, jolasak
eta puzgarriak Zumea plazan.
Euriarekin, Ondarreta ikastetxe-
an.

19:00 Elektropatxaranga txosnetatik ha-
sita.

19:30 Bakailao txapelketa Kale Nagu-
sian.

19:30 Txistulariak Zumea plazatik hasi-
ta.

22:30 Pefia Santa Krutz elkartearen
danborrada.

23:00 Batukada Zozongo txosnatatik
hasita.

00:00 Bekoplazan berbena: Ezustean,
Ingo al Deu?

Maiatzak 1, igandea

10:00 Herriko artisauen azoka, Zumea
plazan.

10:30 XXXI. Kros herrikoia, Bixente
Huizi memoriala, Bekoplazan.

11:30 Zumea plazatik haur krosa.

12:30 Leizaur parkean txirrindulari las-
terketa.

12:30 Andoaingo Batukada feminista
Zumea plazatik hasita.

13:00 Mugaz Gazte banda, Kale Nagu-
sian.

17:00 Basteron hasita, Soinuak taldea-
ren kalejira.

18:00 Sagardo lehiaketa Zumea plazan.
XXX. edizioa.

18:00 Zumea plazan talogileak, “Basata-
loak” taldearekin.

18:00 Elkartasun ekitaldia txosnatan.

Goizeko 06:00etatik
aurrera irekita

Zabala

Ordukari
Bitxitegia

Kale Nagusia, 14
= 943 593 745

Ondo Gudari enparantza, 5
pasa = 943 332 341

festetan HERNANI

Etorri eta dasta itzazu gure tabernako pintxo goxoak!

Kale Nagusia, 19. Andoain
943 300 142

“Ondo pasa Santakrutzetan!”

~ Ondo
pasa
Amala .

Depilazio elekirikoa eta laserra
Presoterapia
Aurpegirako fratamenduak: - C bitamina.

Kale Nagusia, 49 « ANDOAIN « Tel.. 943 300 669














































